  
  Република Северна Македонија                                                                                         

 МИНИСТЕРСТВО ЗА ТРУД И                                                                                  

  СОЦИЈАЛНА ПОЛИТИКА                                                                                           

         ИП1  број 16-66
       01.06.2020 година                                                                                        

                   С  к  о  п  ј  e
                 Инспекторите од Секторот за инспекциски надзор во областа на социјалната заштита и заштита на децата при Министерството за труд и социјална политика врз основа на член 338 од Законот за социјалната заштита („Службен весник на Република Северна Македонија,, број 104/2019, 146/2019 и 275/2019), (во натамошниот текст: Законот), а за отстранување на неправилностите и недостатоците утврдени со записник ИП1 број 16-66 од 01.06..2020 година   за извршен вонреден инспекциски надзор во ЈУ Меѓуопштински центар за социјална работа Радовиш  (во натамошниот текст: Центарот), застапуван од В.Д Директорот Драги Димитриев,  донесоа

Р   Е   Ш   Е   Н   И   Е
              Се наредува на В.Д Директорот на ЈУ Меѓуопштински центар за социјална работа Радовиш, Драги Димитриев за отстранување на констатираните недостатоци и неправилности во примената на Законот за социјалната заштита, Законот за семејството, подзаконските, општите, поединечните и другите акти донесени врз нивна основа, да ги преземе следните мерки во роковите и од страна на одговорните лица:
                1.Центарот во постапката за уредување на начинот на одржување на личните односи и непосредни контакти  на малолетно дете Н.Н со таткото, во решението јасно и прецизно да го утврдува начинот и динамиката на реализирање на истото согласно член 79 од Законот за семејството.
Рок: 15 дена од приемот на решението
        2. Центарот во предметот на О.Д. за одржување на личните односи и непосредни контакти со малолетното дете Н.Н да превзема дејствија и мерки заради заштита на личноста, правата и интересите на детето  и да изготвува службена документација за превземените мерки за заштита на личноста, правата и интересите на малолетното дете, односно писмено да ги предупредува родителите на недостатоците во воспитанието и развојот на детето, да им помага детето правилно да го развиваат и воспитуваат согласно член 281 од Законот за социјалната заштита и член ,83, 84, 85 од Законот за семејството.  ​
Рок: 15 дена од приемот на решението
     3. Се задолжува директорот на Центарот, веднаш по истекот на рокот определен   за                    извршување на инспекциските мерки, а најдоцна во рок од три дена писмено да ги извести инспекторите за социјална заштита од Секторот за инспекциски надзор во областа на социјалната заштита и заштита на децата, дали се извршени инспекциските мерки определени за отстранување на констатираните неправилности во работата на Центарот, согласно член 334 став 4 од Законот за социјалната заштита.
                     Жалбата не го задржува извршувањето на решението согласно член 340 став 2 од  Законот.                                                                                                                                                                                                    
О б р а з л о ж е н и е
                Инспекторите од Секторот за инспекциски надзор во областа на социјалната заштита и заштита на децата при Министерството за  труд и социјална политика, извршија редовен инспекциски надзор во ЈУ Меѓуопштински центар за социјална работа  Радовиш на ден 29.05.2020 година со цел да се утврди постапувањето на Центарот во постапката за измена на решение за одржување на лични односи и непосредни контакти на малолетно дете со родителот со кого не живее  а по поднесена иницијатива за спроведување на вонреден инспекциски надзор ИП1 16-66 од 13.02.2020 година од 13.02.2020 година од родителот О. Д од Скопје, Гази Баба ул.К. М број бб.          

                За извршениот инспекциски надзор и констатираната состојба, инспекторите составија записник  ИП1 број 16- 66 од 01.06.2020 година .
                Согласно член 338 од Законот се донесе решение како во диспозитивот.      

                Решено во Секторот за инспекциски надзор во областа на социјалната заштита и заштита на децата при Министерството за  труд и социјална политика на ден 01.06.2020 година под ИП1 број  16-66.
                Правна поука: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 15 дена од денот на приемот на решението.    

               Жалбата се таксира со 250,00 (двеста и педесет) денари администартивни таксени марки и се поднесува во два примероци.                                              
                                                                                   Инспектори за социјална заштита: 

                                                                                                                 Зоранчо Стојанов

                                                                                                                       Блага Челева

